
KIRISH. Ijtimoiy taraqqiyotning pirovard maqsadi ishlab chiqarishni mumkin bo‘lgani 

qadar oshirish emas, balki insonlarni yaxshi yashash sharoitini yaratish, unumli mehnat qilishi, 

uzoq umr ko‘rishi, sog‘lom yashashi, ta’lim va bilim olishlari uchun imkoniyatlar yaratishdir. 

Bizning davrimizda har bir inson hayotining mohiyatini belgilashda ta’lim oldingi o‘ringa 

chiqadi. Insonning dunyoqarashi shakllanishida, hayot sir-asrorlarini o‘rganib olishida, 

hayotda o‘z o‘rnini topishida, xullas, individni o‘zi yashaydigan jamiyatning bir bo‘lagi – ma’nan 

va jismonan yetuk shaxs sifatida shakllanishida uning psixologik bilim olishi, tafakkuri, ongi, 

ruhiyati sog‘lom bo‘lishi juda muhim o‘rin tutadi 

O‘zbekiston Respublikasi prezidentining 2020-yil 6-noyabrdagi “O‘zbekistonning yangi 

taraqqiyot davrida ta’lim-tarbiya va ilm-fan sohalarini rivojlantirish chora-tadbirlari 

to‘g‘risida”gi PF-6108-sonli farmoniga ko‘ra mamlakatimiz  yoshlarini tarbiyasiga alohida 

e’tibor qaratish, ta’lim jarayonini rivojlangan mamlakatlar ta’lim tizimidagi xalqaro 

amaliyotlaridan andoza olish va milliy davlatimiz mentalitetiga xos jihatlarini ishlab chiqish,  

hamda samarali mexanizmlarni joriy etish masalalari dolzarb vazifa sifatida belgilab berilgan. 

Asosiy masala yosh avlodni ruhan sog‘lam, jismonan baquvvat,  ma’nan yetuk insonlar bo‘lib 

yetishishlarini ta’minlashga qaratilishi zamon talabi hisoblanmoqda.  

Xalqaro miqiyosda insonlardagi salomatlik, ruhiy tetiklik, stressga chidamlilik 

xususiyatlarini oshirish bo‘yicha keng ko‘lamli amaliyot dasturlari, bir qancha tashkilot va 

uyushmalar o‘z faoliyatlarini olib borishmoqda. Shular jumlasidan (NCHBHS) (National Center 

on Health, Behavioral Health, and Safety -salomatlik xavfsizligi va sog’lom xulq-atvor milliy 

markazi) – tashkilot dasturi erta bolalik davri, ta’lim jarayonida muammolar, oilalarning 

ijtimoiy roli, hissiy va ruhiy salomatlikni qo‘llab quvvatlashga qaratilgan. Bu yordam ayniqsa 

bolalarni stressdan himoya qilish yoki stressga chidamliligini oshirish, kurashuvchanlik kabi 

tabiiy qobiliyatlarni oshirishga xizmat qiladi. Shuningdek (NCHBHS) dasturi stress sabablari, 

ruhiy salomatlik, giyohvand moddalarni iste’mol qilish korreksiyasi, oiladagi zo‘ravonlik, 

bolalar va boquvchisiz qolganlarning  faravonligini ta’minlash kabi inson ruhiy omiliga bog‘liq 

masalalarga ham ahamiyat qaratadi. 

Bugungi globallashuv davrida psixologik-pedagogik ta’sir mexanizmlarini 

optimallashtirish dolzarb ahamiyat kasb etmoqda. Asosan pedagogik faoliyatda quyidagi 

yo‘nalishlarga e’tibor qaratish asosida olib borilishi maqsadga muvofiq, deb hisoblaymiz: 

Sanogen tafakkurning asosiy tamoyillari: 

- His-tuyg‘ular haqiqatini e’tirof etish - hissiy holatning fikrlash natijasi ekanini tan olish. 

Sanogen tafakkurning mohiyati - o‘tgan tajribani konstruktiv qayta ko‘rib chiqish, kundalik 

hayotga xizmat qiladigan samarasiz harakatlardan voz kechish, o‘z-o‘zini tarbiyalash; 

 - Axloqiy xulq-atvor va ijtimoiy madaniyat; 

 - Regulyativ tamoyili o‘zini-o‘zi kuzatishni bildiradi. Bu o‘zini-o‘zi kuzatish, aks ettirish, 

introspeksiya, birinchi navbatda, shaxs o‘z imkoniyatlarini o‘rganishga imkon bersa, 

ikkinchidan, o‘z faoliyatini kuzatadi. 

-O‘zini-o‘zi anglash prinsipi - muayyan his-tuyg‘ularning paydo bo‘lishiga hissa 

qo‘shadigan aqliy odatlar va avtomatizmlarni farqlash qobiliyatini rivojlantirish, shuningdek, 

o‘z xulq-atvorini anglash. Bu o‘z-o‘zini anglash jarayoni individuallikka chiqish jarayonini 

ta’minlaydigan prinsipdir. [10] 

-Kundalik ongning ilmiy tabiati prinsipi sanogen fikrlash o‘z-o‘zidan paydo bo‘lmasligini 

anglatadi, uni o‘rgatish kerak: fikrlarni nazorat qilish va his-tuyg‘ularni nazorat qilish imkonini 

beradigan aqliy qobiliyatlarni shakllantirish. [6] 

S.N.Morozyuk oliy ta’lim muassasalari talabalarining shaxsiy va xarakter xususiyatlarini 

psixodiagnostik jihatdan tahlil qilib, “sanogen refleksiya”ni sog‘lom tafakkurning tarkibiy qismi 

sifatida belgilaydi. Sanogen refleksiya – bu turli xil vaziyatlarda to‘g‘ri xulq-atvor usullarini 

tanlashga imkon beruvchi, insonning o‘z-o‘zini, hissiy kechinmalarini, fikrlari va muammolarini 

ob’yektiv ko‘rish va baholash qobiliyati [7]. 

S.N.Morozyukning qarashlariga ko‘ra: "...vaziyatning noaniqligiga javob beradigan, 

vaziyatni ta’riflash va optimal yechimlarni tanlay olish imkoniyatiga ega bo‘lgan turli darajadagi 

aqliy xulq-atvordir". Ruhiy holatlarda refleksivlikning maqsadi - bu turli his-tuyg‘ularni 

boshdan kechirishda ruhiy azoblarni kamaytirish tushuniladi. Shaxsning sanogen tafakkurini 

rivojlantirish uchun uning ruhiy holatlarida axloqiy xulq-atvorni rivojlantirish zarur. Ta’lim 

muassasalarida rivojlantirish tizimlarining eng muhim strategiyalari shaxs ma’naviyati va 

salomatligini saqlashga xizmat qilmog‘i lozim. Bunday ta’limning maqsadi har tomonlama 

sog‘lom insonni shakllantirish bo‘lishi kerak. “Jamiyatda insonning baxtli va uzoq yashashi 

uchun har bir insonning sog‘lom xulq-atvor va pozitiv ustanovkalari shakllanishiga e’tibor 

qaratish lozim[ 6] 

O‘rganilgan tadqiqot natijalari tahliliga asoslanib sanogen tafakkurni rivojlanishida 

shaxsning ijtimoiy motivlari ham o‘z ta’sirini ko‘rsatar ekan. Motiv – ma’lum bir ehtiyojlarni 

qondirish bilan bog‘liq bo‘lgan u yoki bu faoliyat turiga nisbatan shaxsning ichki sub’yektiv 

omillarga bog‘liq kuchdir. 

L.Bojovichning fikriga ko‘ra, motiv - nafaqat tashqi ob’yektiv omillar, balki tasavvurlar, 

ichki fikrlar, g‘oyalar, his-tuyg‘ular, barcha ichki sub’yektiv omillar ko‘rinishida ham talqin 

qilingan.  [1]. 

Psixolog E.M.Aleksandrovskayaning fikriga ko‘ra, har qanday bola yomon ishdan keyin 

o‘zini aybdor his qilishi kerak. Bu vijdonning namoyon bo‘lishidir. Uni vijdon azobidan 

qutqarishga harakat qilish katta xato bo‘ladi. Pedagoglar umuminsoniy qadriyatlardan 

foydalangan holda aybdorliik kompleksini kamaytirishga harakat qilishlari kerak: bolalarga 

bo‘lgan shartsiz mehr-muhabbat, xayrli ishlarni ma’qullashda saxiylik, rag‘batlantirish va 

baholashda adekvat bo‘lish kabilar.  [1] 

Litvaning tajribali psixologlaridan biri V.K.Vilyunas inson muvaffaqiyatining asosiy 

omillarini aniqlagan:  

Birinchisi, bolaning muvaffaqiyatsizlikka uchraganda umidsizlikga tushishiga sabab 

bo‘lsa - bu patogen fikrlash shaklidir. Bu boshqa patogen reaksiyalarni - xafagarchilik, uyat, 

hasad, qoniqmaslik, jur’atsizlik, umidsizlik kabi bema’niliklarni keltirib chiqaradi. [1] 

Ikkinchidan, bola omadsizlikka duch kelsa, yanada kurashadi, umidni uzmaydi, ota-ona 

yoki o‘qituvchi uning umidini payqasa, uni qo‘llab-quvvatlasa, g‘alabaga zamin tayyorlasa, bola 

omadli bo‘ladi bu xolatni sanogen tafakkur xususiyatining shakllanishi deb baholagan. Ammo 

buning aksi ham bo‘lishi mumkin. Buning oqibatlarini oldindan aytish qiyin. O‘z intilishlarini 

chuqur anglamasdan, talaba muvaffaqiyasizlikka kutilmagan harakatlar, "yo‘qotishlar" va 

patogen reaksiyalar bilan munosabatda bo‘lishi mumkin. Har qanday vaziyatda atrofdagi yaqin 

insonlarning bolaga ishonch bildirishi, rag‘batlantirishi, g‘amxurlik ko‘rsatishi, ilxomlantirishi, 

e’tirof etishi, e’tibor berishi bolaning sog‘lom tafakkur va sog‘lom harakatlar bilan o‘z 

extiyojlarini amalga oshirish ko‘nikmalarini shakllanishiga asos bo‘ladi.  

K.V.Madsen «Motivatsiya - bu xulqqa yo‘naltirilgan qo‘llab-quvvatlovchi omillarning 

yig‘indisidir» deb ta’kidlaydi. [1] 

Motivga berilgan yuqoridagi ilmiy qarashlarga asoslanib motivatsiya shaxsning ijtimoiy 

faoliyatda sanogen tafakkurining rivojlanishida muhim ahamiyatga ega. Shu jumladan o‘quv 

faoliyatida ijtimoiy ustanovkalari va ehtiyojlari, o‘quv motivlari, shaxsiy qiziqishlari, hayotiy 

intilishlari hamda ijtimoiy xulq-atvorining sababchisi hisoblanadi. Motivatsiyani ijtimoiy 

psixologik xarakterga ega bo‘lgan, shaxs tafakkuri, xulq-atvori, yo‘nalishi va faolligiga ta’sir 

etuvchi psixologik stimul majmui sifatida izohladik.  

Xorij psixologik adabiyotlar tahlilidan olingan ilmiy qarashlarga ko‘ra, shaxs sanogen 

tafakkuriga ijtimoiy motivlar ta’sir ko‘rsatadi. Ijtimoiy jamiyatda shaxslararo munosabatlarda 

muloqot o‘rnatishga bo‘lgan ehtiyoj, muayyan guruh a’zosiga aylanish, atrofdagilar bilan o‘zaro 

muloqat o‘rnatishda ta’sir doirasiga kirishish, yordam ko‘rsatish va qabul qilish kabi 

ehtiyojlarni qamrab oladi. 

Yuqorida ko‘rsatilgan ijtimoiy motivlar sanogen xulq-atvorni ifoda etuvchi mezonlar 

sifatida aniqlangan. Ta’kidlash lozimki, ko‘rsatib o‘tilgan xususiyatlar ta’lim, dars jarayonida 

emas, ko‘proq insonning hayot tajribasi va ijtimoiy faoliyatida oila muhitida shakllantiriladi.  

Amerikalik olim Bouen (1913-1990) – XX-asrning boshlarida oilani himoya qilish 

harakatining asoschilaridan bo‘lgan, ushbu harakatdan ko‘zlangan maqsad - oilani alohida 

tadqiqotlar ob’yektiga aylantirish, shu orqali uning inson salomatligidagi benazir rolidan  

foydalanish, hattoki, ruhan bemor bo‘lganlarni davolashda oilaning imkoniyatlaridan 

foydalanish g‘oyasini targ‘ib etishdan iborat bo‘lgan. B. Myurreyning fikriga ko‘ra, inson o‘z 

umrini o‘tkazadigan ijtimoiy guruhlardan eng muhimi - bu oiladir. Shu bois ham har bir shaxsni 

o‘rganish uning oilasini o‘rganishdan boshlanmog‘i lozim-deb ta’kidlaydi. Ammo, inson 

qanchalik biologik tuzilmali, hissiyotlarga boy emosional tizimga ega bo‘lmasin, u sekin-asta o‘z 

oilasi qobig‘idan ajralib, shaxsiy xususiyatlarda boshqalardan o‘zgacha, ajralib, 

differensiallashib boraveradi- deb izoh bergan. [5] 

N.V.Pilning tadqiqotlari, inson umri davomida shaxsiy dinamika qonunlari hayot 

sinovlari va xatolari orqali takomillashib borishini ta’kidlagan. Hayotiy muammolar va 

qiyinchiliklarning yechimini topish insonning firla tarziga bog‘liq ekanini izohlab, pozitiv 

(ijobiy) tafakkurni muvofaqqiyatsizlikdan ham ijobiy stimul oladigan, kungilsizliklarni tez 

yengishga qodir, kelajakga ishonch, muvaffaqiyatga va baxtga intilib yashash ehtiyojlari 

barqaror bo‘lgan, omadsizlikdan omadni yarata oladigan obrazda ta’riflagan.  Pozitiv inson 

bo‘lish uchun tajribasidan olgan o‘zining amaliy tavsiyalarini ham keltirib o‘tgan: [8]. 

 -avvalo o‘zingizga va iste’dodlaringizga ishoning 

 -o‘z qobiliyatingizni rivojlantirishga harakat qiling 

 -insonlar bilan muloqotda kamtar va samimiy bo‘ling 

 -muvofaqqiyatga ongli ravishda ishoning, 

 -tana salomatligiga jiddiy e’tibor qarating  

 -o‘ziga ishonch hissi esa o‘zingizni amalga oshirishga va maqsadlaringizga 

muvaffaqiyatli erishishga olib keladi.  

 -hayotda juda muhim va foydali kitob tanlay oling va ichki resurslaringizni 

to‘ldiring.  

M.Djeyms sanogen fikrlashning asosini ong hozir vas hu yerni to’liq va to’g’ri idrok eta 

olish va tushunish qobiliyati tashkil etishini qayd etib o‘tgan:  

O‘zini qanday tutishni yoki his qilayotganini bilmagan odam hissiy- emosional jihatdan 

tez charchaydi hamda o‘ziga bo‘lgan ishonchi yo‘qoladi va bunday odam tezda ichki qarama-

qarshi kuchlar o‘rtasida qiyin, noqulay holatga tushadi.  

Aksincha, sanogen tafakkurga ega bo‘lgan inson esa, o‘zining ichki hissiyotlari, xulq-

atvorini, o‘y-hayollarini to‘g‘ri boshqara oladi va nazorat qila oladi, qo‘rqmaydi, uyalmaydi, aql 

va tana “shu yerda va hozir” tamoyiliga mos ravishda harakat qiladi. [2] Demak, “sanogen 

fikrlash”ni atrofdagi dunyoga e’tibor berish, hozirgi ongni idrok etish, zaruriy hukm qabul qilish 

va ular haqida mulohaza yuritishuvchi fikrlash tarzi sifatida baholashimiz mumkin. 

G.G.Bashanayeva Sanogen tafakkurning aniqlangan funksiyalariga e’tibor qaratgan 

holda, bolaning shaxsiyatining quyidagi individual psixologik xususiyatlari ularni amalga 

oshirish imkoniyati va sifatini belgilaydigan ichki sharoitlar rolini o‘ynaydi, deb taxmin qilish 

mantiqan to‘g‘ri keladi: [8]. 

reflekslilik, bashoratlilik, kognitiv motivatsiyaning jiddiyligi, ijtimoiy ong, idrok etish 

qobiliyatlari (ijtimoiy intellekt), idrok, mas’uliyat va boshqalar. Shunday qilib, sanogen 

tafakkurni baholashda nafaqat jamiyatda bolaning afzal ko‘rgan qadriyatlarini, balki 

rejalashtirilgan va qo‘llaniladigan usullar sifatida dunyoga bo‘lgan ichki munosabatni ham o‘z 

ichiga oladi. 

Shu munosabat bilan sog‘lom fikrlashni baholash tavsiya etiladi:  

a) motivlar darajasida (muammoli vaziyatda tanlovga ta’sir ko‘rsatgan dominant 

motivasion sabablar baholanadi);  

b) bilim darajasida (sub’yektning o‘zi haqidagi bilimlarining to‘liqligi, adekvatligi, 

tabaqalanishi, uning oilada tutgan o‘rni, qabul qilingan tanlov holatlari va omillari hamda qabul 

qilingan qarorning bajarilishi baholanadi);  

v) his-tuyg‘ular darajasida (izolyasiya qilingan his-tuyg‘ular baholanishi kerak; hissiy 

reaksiyalar va insonning yaqinlashib kelayotgan va qilgan tanlovi, uning natijalari, shuningdek, 

ijtimoiy muhitning turli quyi tizimlariga va o‘ziga nisbatan baholi mulohazalari haqida boshdan 

kechiradigan holatlar.);  

d) aqliy harakat darajasida (muammoli vaziyatdan kelib chiqadigan echimni tanlash va 

amalga oshirishga tayyorgarlik ko‘rish vositasida amalga oshiriladigan shaxsning fikrlash 

jarayonlarining ichki faoliyati ko‘rinishlari) baholanadi. 

Tadqiqot natijalarimiz tahlililariga asoslanib sanogen tafakkurni shakllantirishning 

quyidagi funksiyalarini taklif etamiz. Sanogen tafakkurni rivojlantirish funksiyalari va ularning 

mazmunini:  

Sanogen tafakkur funksiyalari  

 kommunikativlik muloqotmandlik, axborot almashish, kirishimlilik, muomala 

madaniyatiga ega bo‘lish, muloqotga kirishuvchi tomonlarning bir-birlarini tinglashi va 

tushunishi; 

 perseptivlik funksiyasi – o‘zlashtirish, bir birini idrok etish, his qilish, 

o‘zgalarning ichki dunyosiga kirish, psixik holatlarning nozik jihatlarini tushunishga xizmat 

qiluvchi kuzatuvchanlik fazilati; 

 Akmeologik funsiyasi- yuqori cho‘qqiga intilish, yetuklikka erishishga qaratilgan 

hatti-harakatlarni amalga oshirish, maqsadli faoliyat; 

 Akseologik funksiyasi- milliy urf-odat, an’analar, qadriyatlarga sadoqat, milliy 

etnografik turmush tarzini ifoda etuvchi fazilatlarni shakllantirish; 

 Sosiologik funksiyasi- Ijtimoiy ong, ijtimoiy xulq va ijtimoiy faoliyatni  

shakllantirishga qaratilgan ma’naviy-axloqiy tarbiya (vatanparvarlik tarbiyasi; harbiy 

vatanparvarlik tarbiyasi; baynalminal tarbiya, fuqarolik tarbiyasi) 

 Valeologik funksiyasi – salomatlikga  intilish, sog‘lom bo‘lish ma’nolarini bildirib, 

shaxsning individual ruhiy, jismoniy, fiziologik salomatligi, sog‘lom turmush tarziga amal qilish, 

tibbiy ong,  umrning maksimal davomiyligida ijtimoiy faollikni saqlab qolishga erishish; 

 Refleksivlik funksiyasi – o‘zini va o‘zgalarni to‘g‘ri tushunish, hatta-harakatlari va 

holatlarini anglash, tahlil qilish hamda adekvat baholash; 

 Kreativlik funksiyasi – ijodkorlik intellekti, noan’anaviylik,  nostandart yechimlar 

qabul qilish, o‘zgacha va takrorlanmas g‘oyalar asosida noyob fikrlash qobiliyati. [9]. 

Shaxs ijtimoiy-psixologik mavjudot sifatida xamisha ijtimoiy muhit ta’sirida bo‘ladi va 

ularni anglaydi. Ijtimoiy ong, ijtimoiy xulq va ijtimoiy faoliyatni  shakllantirishga qaratilgan 

ma’naviy-axloqiy tarbiya (vatanparvarlik tarbiyasi; harbiy vatanparvarlik tarbiyasi; 

baynalminal tarbiya, fuqarolik tarbiyasi), ijtimoiy kiyofasini, ijtimoiy obrazini, tasavvurlarini 

o‘rganadi. ijtimoiy kiyofasini, ijtimoiy obrazini, tasavvurlarini o‘rganadi. Ijtimoiy normalar, 

sanksiyalar, rollar ijtimoiy mexanizmlar sifatida shaxs xulq-atvorini ma’lum ma’noda 

boshqarib, muvofiqlashtirib turishga yordam beradi. [3]. 

Sanogen tafakkurni rivojlantirish komponentlari sifatida: refleksiv, regulyativ, 

maqsadga yo‘nalganlik, muvaffaqiyat motivi, sanogen tafakkur darajasi, ijtimoiy fikr, tobelik, 

mustaqil, kirishimli va kurashuvchan, hayot mazmunini anglash, ijtimoiy sharoit kabilarni 

rivojlantirish; 

Sanogen tafakkurni shakllanganlik mezonlari sifatida: shaxsning anglangan  faoliyati, 

hissiy iroda, hissiyotlarini nazorat qilishi, muvoffaqiyatga intilish motivatsiyasi, shaxsiy 

rivojlanish, bilim ko‘nikma egallash, ijtimoiy qo‘llab-quvvatlash, ijtimoiy xulq-atvor, o‘zini-o‘zi 

nazorat qilish, muloqotmandlik, jamoaviylik psixologiyasi, shaxslararo munosabatlar va 

ijtimoiy norma, ijtimoiy rol, ijtimoiy qonun va qoidalarni, ehtiyojlarni anglash, to‘g‘ri xulosa 

chiqarishga bog‘liq mavjud ijtimoiy xulqni boshqarish mezonlari aniqlanganganligini ma’lum 

qilamiz. 

Sanogen tafakkur salbiy his-tuyg‘ularni va ruhiy stresslarni yengishga yordam berar 

ekan, kabi ijobiy fikrlash orqali inson diqqatni jamlay olish irodalilik, o‘z-o‘ziga ishonch 

ko‘nikmasiga ega bo‘lib, vaziyat va jarayonlardan manfaatli va ijobiy xulosa chiqara olish 

imkoniyati rivojlanadi.  

Hayot davomida inson nafaqat ob’yektlarni, voqea-hodisalarni hissiy jihatdan aks 

ettirishi, balki ular o‘rtasidagi munosabatlar va aloqalarni ham tahlil qilishi kerak. Ushbu 

ishning dolzarbligi sanogen tafakkur inson faoliyatining ko‘plab sohalariga ta’sir ko‘rsatishi 

bilan belgilanadi. Shaxsning ichki olami va tasavvur dunyosining pozitiv bo‘lishi, ijobiy va 

sog‘lom narsalarni izlashga intilishi zamonaviy insonning asosiy ehtiyojlari bo‘lgan munosib 

hayotni qurish, o‘z shaxsiyatini rivojlantirishga qaratilganligi bilan belgilanadi. 

Xulosa. Shaxsning psixologik salomatligi, himoyasi murakkab, ko‘p darajali ijtimoiy, 

ijtimoiy-psixologik va individual-shaxsiy mexanizmlarning mavjudligida namoyon bo‘lib, shaxs 

psixologik himoyasining shakllanishi, faoliyatining ba’zi yo‘nalishlari va asosiy darajalari 

tadqiqi o‘z navbatida uning tizim sifatida xarakterini tasavvur qilishga imkon beradi. Shaxs 

ongining chetdan boshqarilishi va axboriy ta’sirning yemiruvchi oqibati, ta’siriga nisbatan 

immunitetni shakllantirishda, psixologik qaramlik, insonning manipulyasiya etilishi, ongning 

nazorat qilinishi profilaktikasida eng asosiy e’tibor tanqidiy tafakkur va refleksiyani 

rivojlantirish, ijtimoiy xulq-atvor ko‘nikmalarini shakllantirishga qaratilishi lozim. 

